
 

139. löggjafarþing 2010–2011.
Þskj. 1861  —  674. mál.

Breytingartillögur
við frv. til l. um Stjórnarráð Íslands.

Frá Þór Saari, Birgittu Jónsdóttur og Margréti Tryggvadóttur.

1. 2. mgr. 7. gr. orðist svo:
Í fundargerðir ríkisstjórnar skulu færðar niðurstöður, skýrt frá frásögnum og til-

kynningum ráðherra auk þess sem greint skal frá umræðuefni, ef ekki er á því formleg
niðurstaða. Haga skal fundargerð með þeim hætti að í ljós sé leitt hverjir hafa með
ráðum, fortölum, atkvæði eða á annan hátt stuðlað að hverju því sem tekið er fyrir á
ríkisstjórnarfundi. Bókuð sé afstaða hvers ráðherra til mála.

2. Við 20. gr. bætist ný málsgrein, svohljóðandi:
Ráðuneytisstjórum er skylt að mótmæla eða koma að athugasemdum telji þeir gjörðir

ráðherra ekki samræmast lögum eða vönduðum stjórnsýsluháttum. Samsvarandi skylda
hvílir einnig á skrifstofustjórum óháð afstöðu ráðuneytisstjóra. Mótmæli og athuga-
semdir af þessum toga ber að tilkynna til umboðsmanns Alþingis.


